
Pilersaarusiortarneq aamma nunaminertat atorneqartarnerat pillugit Inatsisartut 
inatsisaata nr xx af xx xx 201x-imeersup allanngortinneqarnera pillugu Inatsisartut 
inatsisaat (nunaminertanik inniminniisarneq) 

 

§ 1 
 
Pilersaarusiortarneq aamma nunaminertat atorneqartarnerat pillugit Inatsisartut inatsisaanni 
nr. 17, 17 november 2010-imeersumi imatut allannguisoqarpoq: 
 
1 § 21, imm. 1, nr 6, imatut oqaasertalerneqassaaq: 
”6) Ilusiliinissaq, nunaminertanik sanaartorfiunngitsunik atuineq aserfallatsaaliinerlu, nuna-
minertat sanaartorfiusussaanngitsut ilanngullugit, aamma nunagissaaneq, ungaloqarfiit, 
naasoqarfinnik eriaginninneq kiisalu aqqusinernik angallaffiusunillu allanik qullilersuineq.” 
 
2 § 44, imm. 2 imaattunik oqaasertaqassaaq: 
”Imm. 2 Tamanut saqqummiussinissamut piumasaqaat, kiisalu oqartussaasunik attuumassute-
qartunik illuatungiliuttuusinnaasunillu tusarniaanerit imm. 1 naapertorlugu qinnuteqaatigi-
neqartoq immikkoortup ilaanut aalajangersakkat sukumiinerusut atuutsinneqartut naapertorlu-
git pisimappata saneqqutsisoqarsinnaavoq” 

 
3  § 44-p kingornani, immikkoortumi ”Nunaminertamik atugassiisarnerit” ikkunneqassaaq: 
”§ 44 a Nunaminertamik aalajangersimasumik atuisinnaatitaaneq atuisinnaatitaasumut aala-
jangersimasumut kommunalbestyrelsip ukiut marluk angullugit inniminnersinnaavaa, nuna-
minertaq qinnuteqaatigineqartoq avatangiisit pillugit periusissanut siunnersuusiorfigineqas-
sappat (SMV) § 4, imm. 2 naapertorlugu imaluunniit avatangiisinut sunniutigisinnaasat 
nalilersuivigineqassappata (VVM)  avatangiisinut sunniutissanik nalilersuisarneq pillugu 
malittarisassat naapertorlugit. Nunaminertamik taamaallaat inniminniisoqarsinnaavoq nuna-
minertaq qinnuteqaatigineqartoq tunngaviusumik pilersaarummut atuuttumut naapertuuppat 
imaluunniit § 32 naapertorlugu inerteqquteqarallarnerup atorunnaarsinneqarneranut atatillugu. 
Imm. 2 Avatangiisinut akuersissuteqarnermut atatillugu suliassamik tusarniaatitsisoqartillugu 
§ 42, imm. 1 naapertorlugu tamanut saqqummiussinertut, tamanut saqqummiussisoqarnis-
saanik piumasaqaat taamatulli atuutissanngilaq.” 
 
4 § 45-p kingorna immikkoortumi ”Nunaminertamik atugassiissuteqarneq” ikkunneqassaaq: 
”§ 45 a Kommunimut pilersaarummut tapiliussassatut immikkoortup ilaanut siunnersuute-
qartoqarnissaanik aalajangiinermut atatillugu immikkoortup ilaanut pineqartumut nunaminer-
tamik atugassinneqarnissamik qinnuteqartumut nunaminertamik atuisinnaatitaaneq kommu-
nalbestyrelsip ukiuni marlunni inniminnersinnaavaa. Taamatut pisoqartillugu §§ 42, imm. 1, 
aamma 45, imm. 3 atorneqassanngillat. 

Imm. 2 Imm. 1 naapertorlugu nunaminertamik inniminniineq pillugu nalunaaruteqartoqan-
nginnerani kommunalbestyrelsi pisussaavoq minnerpaamik sapaatip akunnerini sisamani ta-
manut saqqummiussinnginnermi qinnuteqartup suliassatut siunnersuutaata allagarsiunnissaa-
nut. Tamanut saqqummiussineq kommunimi tamatumuuna nalinginnaasumik periusiusartoq 
malillugu pissaaq. Tamanut saqqummiussaq aammattaaq kommunip nittartagaanut ikkunne-
qassaaq. 
Imm. 3 Imm. 2 naapertorlugu tamanut saqqummiussinnginnermi kiisalu imm. 1 naapertorlugu 
kommunalbestyrelsip nunaminertamik inniminniiniarluni aalajanginnginnerani pilersaarutis-
satut siunnersuutip nassuiaatitaani tamanna allassimassaaq. 
Imm. 4 Imm. 2 malillugu allagarsiinermut atatillugu kommunalbestyrelsi pisussaavoq pi-
umasaqaatit sorpiaat §§ 1 aamma 20 naapertorlugu sanaartugassamut- imaluunniit sanaartu-
gassamut annertuumut tunngaviusumik atuutsinneqassanersut aalajangersaavigissallugit. 
Imm. 5 Piffissami tamanut saqqummiussinnginnermi qinnuteqartut allat pilersaarutinik allan-
ik saqqummiussinissaminnut periarfissaqassapput. 
Imm. 6 Imm. 1 naapertorlugu nunaminertamik inniminniinissamut piumasaqaataavoq qin-
nuteqartup suliassatut siunnersuutigisaata kommunimut pilersaarummut tapiliussassatut siun-
nersuummut tunngaviliisuunissaa, suliap teknikikkut aningaasatigullu qinnuteqartumit pivi-
usunngortinneqarsinnaanera ilimanaateqassasoq, aammalu pilersaarutip piviusunngortinnis-
saanut aningaasassat qinnuteqartumit akilerneqarnissaat tamanna § 53 naapertorlugu. 
Imm. 7 Imm. 1 naapertorlugu atuisinnaatitaanermut inniminniineq ukiumik ataatsimik   
kommunalbestyrelsip sivitsorsinnaavaa.” 
 

§ 2 
 
Inatsisartut inatsisaat 01.01.2015-imi atuutilerpoq. 
 
Kalaallit Nunaanni Namminersorlutik Oqartussat, ulloq xx. xx 201x 
 
 
Aleqa Hammond 

Inatsisissatut siunnersuummut nassuiaatit 
 


Nalinginnaasumik nassuiaatit 
 


1 Aallaqqaasiut 
Siunnersuut illuliortiternernut- imaluunniit sanaartukkanut angisuunut pingaarutilinnut 
pineqartumi innuttaasunut pingaaruteqarluinnartunik sanaartorfissanik pilerinartunik 
inniminniisinnaanissamik kommunit kissaateqarsimanerannik tunngaveqarpoq. 
 


2 Siunnersuummi qulequttat pingaarnerit 
a) Pisinnaatitaaffiit atuuttut 
Inatsisartut inatsisaanni atuutsinneqartumi §§ 22, imm. 2 nr 1, 27, imm. 2 kiisalu 41-mi 
allassimavoq illuliortiternernut sanaartornernullu angisuunut pingaarutilinnullu atatillugu 
kommunip nunaminertamik atugassinneqarnissamut qinnuteqaatit suliarilinnginnerini 
kommunini nunaminertanik atugassiisarnermi oqartussaatut immikkoortup ilaanut 
pineqartumut kommunimut pilersaarummut tapiliussakkut sukumiisumik 
maleruagassiuussinissaminut kommuni pisussaasoq. Qinnuteqaat tamatuma kingorna periutsit 
kommunip pilersaarutaani nunaminertanik atugassiisarnermi aalajangersakkat 
allaaserineqartut malillugit suliarineqassaaq. Tassunga atatillugu qinnuteqartumut 
aalajangersimasumut imaluunniit sanaartortussamut sanaartorfissamik 
immikkoortitsisoqarnissaa periarfissaanngilaq. 
 
Kommunit tungaanniit oqaatigineqarsimavoq, nalimmassaasinnaaneq atuutsinneqartoq 
illuliortiternernut- imaluunniit sanaartugassanut angisuunut qinnuteqartunik kommunip 
tungaaniit suliassaq pineqartoq isiginiarneqarumaartoq qinnuteqaatigineqartumullu 
nunaminertamik atugassiinissamik nalunaaruteqarnissamut kommunit siumut 
neriorsuuteqarsinnaanerannut periarfissiinngitsoq, suliassap pilersaarusiorneqarneranut 
sukumiisumik maleruagassiuussinissamut aalajangersagaliortoqarnissaa 
piviusunngortinneqassappat. 
 
Tamatuma saniatigut Inatsisartut inatsisaanni § 53-ip kiisalu Atortut ilaasa avatangiisinut 
sunniutaannik nalilersuineq aamma avatangiisinik nakkutilliinermut akiliutit pillugit 
Namminersorlutik Oqartussat nalunaarutaanni nr 5, 27. marts 2013-imeersup malitsigisaannik 
qinnuteqartoq imaluunniit sanaartortoq pisut ilaatigut pilersaarusiortarnermut inatsit 
naapertorlugu sanaartugassamut pilersaarusiortussaassaaq pilersaarutissatullu siunnersuutip 
piviusunngortinneranut akiliillutik imaluunniit avatangiisinut sunniutaasinnaasunik 
nalilersuinermut (VVM-avatangiisinut sunniutaasinnaasunik nalilersuineq). 

b) Siunnersuut 
§ 53 naapertorlugu pilersaarutissatut siunnersuummik qinnuteqartup akiliisarnissaanut 
atatillugu nunaminertamik inniminniisinnaanermut periarfissaq eqqarsaatigalugu kiisalu 
avatangiisinut sunniutaasinnaasunik nalilersuisarnissamik piumasaqaateqarnissamut atatillugu 
(VVM-avatangiisinut sunniutaasinnaasunik nalilersuineq), pissusissamisoorsorinarpoq 
qinnuteqartoq sanaartortorluunniit taamatut pisoqartillugu nunaminertamik atugassiinissami 
salliutinneqartassappata tassami qinnuteqartup suliassamik pineqartumik 
piviusunngortitsinissaminut periarfissaqarnissaanut nunaminertamik pineqartumik 
atuisinnaatitaanissap qulakkeernissaanut ilaatigut aamma apeqqutaasartussatut 
ilimanaateqarsinnaammat. 


Inatsisissatut siunnersuut inatsimmut atuuttumut sanilliullugu 


Oqaasertaliussaq atuuttoq Inatsisissatut siunnersuut 


 § 1 
Pilersaarusiorneq aamma nunaminertat 
atorneqartarnerat pillugit Inatsisartut 
inatsisaanni nr 17, 17 november 2010-
imeersumi imatut allannguisoqarpoq: 


6)  Aqqusernit nunaminertallu angallaffiusut 
allat kiisalu nunaminertat 
sanaartorfigineqarsimasut qaammaqqutaasa 
ilusiligaanerat, atorneqarnerat 
aserfallatsaaliorneqarnerallu, taakkununnga 
ilanngullugit nunaminertat 
sanaartorfigineqartussaanngitsut, 
nunagissaanerit, ungaloqarfiit, 
naasoqarfinnik eriaginninneq. 


1 § 21, imm 1, nr. 6, imatut 
oqaasertalerneqassaaq: 
”6) Ilusilersornera, nunaminertat 
sanaartorfiunngitsut atorneqarnerat 
aserfallatsaalineqarnerallu tassunga 
ilanngullugit nunaminertat 
sanaartorfiunngitsut aamma nunagissaaneq, 
ungaloqarneq, naasoqarfinnik eriaginninneq 
kiisalu aqqusinernik nunaminertanillu allanik 
angallaffiusunik qullilersuineq.” 


Imm. 22 Imm. 1 naapertorlugu oqartussaasunut 


tusarniaanissaq, oqartussaasut pineqartut 


tusarniaaffigineqannginnissartik akuerippassuk 


pinngitsoortinneqarsinnaavoq. 


2 § 44, imm. 2 imatut oqaasertalerneqassaaq:


”Imm. 2 Tamanut saqqummiussinissamik 
piumasaqaat kiisalu imm. 1 naapertorlugu 
oqartussaasunik attuumassutilinnik illua-
tungiusinnaasunillu tusarniaanissaq 
sanioqqunneqarsinnaavoq immikkoortup 
ilaanut aalajangersakkat sukumiinerusut 
atuutsinneqartut qinnuteqaatigineqartumut 
naapertuutsillugit.” 


Aalajangersagaq nutaaq 3 § 44-p kingorna immikkoortumi 
”Nunaminertamik atugassiisarneq” 
ikkunneqassaaq: 
”§ 44 a Nunaminertamik aalajangersimasumik 

atuisinnaatitaaneq atuisinnaatitaasumut 
aalajangersimasumut kommunalbestyrelsip 
ukiut marluk angullugit inniminnersinnaavaa, 
nunaminertaq qinnuteqaatigineqartoq 
avatangiisit pillugit periusissanut 
siunnersuusiorfigineqassappat (SMV) § 4, 
imm. 2 naapertorlugu imaluunniit 
avatangiisinut sunniutigisinnaasat 
nalilersuivigineqassappata (VVM)  
avatangiisinut sunniutissanik nalilersuisarneq 
pillugu malittarisassat naapertorlugit. 
Imm. 2 Nunaminertamik taamaallaat 
inniminniisoqarsinnaavoq nunaminertaq 
qinnuteqaatigineqartoq tunngaviusumik 
pilersaarummut atuuttumut naapertuuppat 
imaluunniit § 32 naapertorlugu 
inerteqquteqarallarnerup 
atorunnaarsinneqarneranut atatillugu. 
Imm. 3 Avatangiisinut akuersissuteqarnermut 
atatillugu suliassamik 
tusarniaatitsisoqartillugu § 42, imm. 1 
naapertorlugu tamanut saqqummiussinertut, 
tamanut saqqummiussisoqarnissaanik 
piumasaqaat taamatulli atuutissanngilaq.” 


Aalajangersagaq nutaaq 4 § 45-p kingorna immikkoortumi 
”Nunaminertamik atugassiisarneq” 
ikkunneqassaaq: 
”§ 45 a Kommunimut pilersaarummut 
tapiliussassatut immikkoortup ilaanut 
siunnersuuteqartoqarnissaanik 
aalajangiinermut atatillugu immikkoortup 
ilaanut pineqartumut nunaminertamik 
atugassinneqarnissamik qinnuteqartumut 
nunaminertamik atuisinnaatitaaneq 
kommunalbestyrelsip ukiuni marlunni 
inniminnersinnaavaa. Taamatut pisoqartillugu 
§§ 42, imm. 1, aamma 45, imm. 3 
atorneqassanngillat. 
Imm. 2 Imm. 1 naapertorlugu nunaminertamik 
inniminniineq pillugu 

nalunaaruteqartoqannginnerani 
kommunalbestyrelsi pisussaavoq 
minnerpaamik sapaatip akunnerini sisamani 
tamanut saqqummiussinnginnermi 
qinnuteqartup suliassatut siunnersuutaata 
allagarsiunnissaanut. Tamanut 
saqqummiussineq kommunimi tamatumuuna 
nalinginnaasumik periusaasartoq malillugu 
pissaaq. Tamanut saqqummiussaq 
aammattaaq kommunip nittartagaanut 
ikkunneqassaaq. 
Imm. 3 Imm. 2 naapertorlugu tamanut 
saqqummiussinnginnermi kiisalu imm. 1 
naapertorlugu kommunalbestyrelsip 
nunaminertamik inniminniiniarluni 
aalajanginnginnerani pilersaarutissatut 
siunnersuutip nassuiaatitaani tamanna 
allassimassaaq. 
Imm. 4 Imm. 2 malillugu allagarsiinermut 
atatillugu kommunalbestyrelsi pisussaavoq 
piumasaqaatit sorpiaat §§ 1 aamma 20 
naapertorlugu illuliassamut- imaluunniit 
sanaartugassamut angisuumut tunngaviusumik 
atuutsinneqassanersut 
aalajangersaavigissallugit. 
Imm. 5 Piffissami tamanut 


saqqummiussinnginnermi qinnuteqartut allat 


pilersaarutinik allanik saqqummiussinissaminnut 


periarfissaqassapput. 


Imm. 6 Imm. 1 naapertorlugu nunaminertamik 
inniminniinissamut piumasaqaataavoq 
qinnuteqartup suliassatut siunnersuutigisaata 
kommunimut pilersaarummut tapiliussassatut 
siunnersuummut tunngaviliisuunissaa, suliap 
teknikikkut aningaasatigullu qinnuteqartumit 
piviusunngortinneqarsinnaanera 
ilimanaateqassasoq, aammalu pilersaarutip 
piviusunngortinnissaanut aningaasassat 
qinnuteqartumit akilerneqarnissaat tamanna § 
53 naapertorlugu. 

Imm. 7 Imm. 1 naapertorlugu 
atuisinnaatitaanermut inniminniineq ukiumik 
ataatsimik   kommunalbestyrelsip 
sivitsorsinnaavaa.” 
 


 § 2 
Inatsisartut inatsisaat xx xx 201x atuutilerpoq. 


 


 
3 Aningaasaqarnikkut allaffissornikkullu pisortanut kingunerisassat 
Siunnersuutip pisortat aningaasaqarnerannut sunniuteqarnissaa ilimagineqanngilaq. 
 


4 Inuussutissarsiortunut il.il. aningaasaqarnikkut allaffissornikkullu kingunerisassat 
Ilimagineqarpoq inatsisissatut siunnersuummut akuersineq siunissami aningaasaliisarnernut 
pitsaanerusumik atugassaqartitsilerumaartoq tassami nunaminertanik atugassiisarnermi 
oqartussaasut illuliortiternernut- imaluunniit sanaartornernut angisuunut pingaarutilinnullu 
qinnuteqarnerni nunaminertanik sanaartorfissanik pilerinartunik qinnuteqartoq 
sanaartortorluunniit atugassinneqarnissaminut siunissami periarfissagissaarnerulissammat. 
 


5 Avatangiisinut, pinngortitamut innuttaasullu peqqissusaannut kingunerisassat 
Siunnersuut avatangiisinut, pinngortitamut innuttaasullu peqqissusaannut 
kinguneqartussaanngilaq. 
 


6 Innuttaasunut kingunerisassat 
Nunaminertat sanaartorfissalluunniit pilerinartut illuliortiternernut- imaluunniit 
sanaartornernut angisuunut pingaarutilinnillu atugassanngortinneqarnissaat 
naatsorsuutigineqassaaq. 
Taamaalilluni innuttaasut atugarisaat ajorseriartinneqassapput tassami innuttaasut 
nunaminertanut pineqartunut atuisinnaatitaanissaminnut periarfissaaruttussaammata. 
 


7 Kingunerisassat allat pingaarutillit 
Inatsisissatut siunnersuut Naalagaaffeqatigiinnermut imaluunniit namminersorluni 
oqartussaanerup ingerlanneqarneranut tunngatillugu kingunerisassaqanngilaq. 
 


8 Oqartussaasut kattuffiillu tusarniaaffigineqarnerat: 
Inatsisissatut siunnersuut piffissami 18.12.2013-imiit 31.01.2014-ip tungaanut makkununnga 
tusarniutigitinneqarsimavoq: 
Ineqarnermut Naalakkersuisoqarfik  
Inuussutissarsiornermut, Suliffeqarnermut Aatsitassarsiornermullu Naalakkersuisoqarfik 
Kommune Kujalleq 

Kommuneqarfik Sermersooq 
Qeqqata Kommunia  
Qaasuitsup Kommunia 
KANUKOKA 
Nunatsinni Sulisitsisut Peqatigiiffiat 
 
Tusarniaanermut killissarititap naanerani makkunannga akissuteqaatit tiguneqarput: 
Kommuneqarfik Sermersooq 
KANUKOKA, Qaasuitsup Kommunia, Qeqqata Kommunia aamma Kommune Kujalleq 
suleqatigalugit. 
Kiisalu kaammaattuutaanngitsumik COWI-mit tusarniaanermit akissuteqaat. 
 
Tusarniaatitsinermit akissuteqaatit kiisalu inatsisip teknikikkut oqaasertalersornerannik 
Inatsisartut Allattoqarfianni misissuinermi siunnersuummik marlunnik 
allannguisoqarnissaanut pissutissaqartitsilersimavoq kiisalu siunnersuummut oqaaseqaatini 
ataatsimik erseqqissaasoqarnissaanut. 
 
Kommuneqarfik Sermersooq aamma KANUKOKA isumaqarput § 45 a, imm. 2-mut 
ullussaliussaq ikkunneqartoq sivikippallaartoq. Siunnersuut malillugu kommunalbestyrelsip 
suliassaq siunnersuutigineqartoq ulluni 14-ini tamanut allagarsiuttussaavaa, tamannalu 
Kommuneqarfik Sermersuup aamma KANUKOKA-p qaammammik ataatsimik 
sivisussuseqartassasoq siunnersuutigaat. Oqaaseqaatigineqartut taakkua eqqarsaatigineqarput 
aammalu § 45 a, imm. 2-mut siunnersuutigineqartoq taamaalilluni allanngortinneqarluni 
allagarsiuussisarneq sapaatip akunneranut sisamanut sivisussusilerneqarluni. 
 
Siunnersuut malillugu § 63 a-mik ikkussisoqartussaavoq, atortunik soorlu umiatsianik, 
biilinik aamma containerinik il. il. pilersaarusiortarnermut pilersaarummi § 37 naapertorlugu 
unioqqutitsilluni inissinneqarsimasunik kommunit piiaasinnaanerannut periarfissiisussaq. 
Tamatumani Inatsisartut Allattoqarfiata maluginiaqquaa Avatangiisit illersorneqarnissaat 
pillugu Inatsisartut inatsisaanni nr. 9, 22 november 2011-imeersumi § 36 aamma 
Sanaartorfissagissaaneq, pisortat kuuffeqarfinnut aqqusersuutaat aamma pisortat aqqusiniutaat 
pillugit Inatsisartut inatsisaanni nr. 16, 17 november 2010-imeersumi § 22 kommunit 
atortunik piiaanissaannut periarfisseereersut taamaattumik inatsimmi immikkoortoq taanna (§ 
63 a) siunnersuummi peerneqarluni taanna kommuninut inatsisitigut 
tunngavigineqarsinnaanngimmat pigeriinngisaannut. 
 
Tamatuma saniatigut Inatsisartut Allattoqarfiata uparuaavigaa tassalu § 44, imm. 2-p 
oqaasertaliornera malillugu tamanut allagarsiisoqarnissaanik piumasaqaatip 
avaqqunneqarsinnaaneranut periarfissaq taamaallaat pineqarmat, oqaaseqaatitaanilu 
ilisimatitsissutigineqarluni Namminersorlutik Oqartussani oqartussaasut saniatigut 

tusarniaavigineqarnissaat pisariaqanngitsoq.  Oqaaseqaat tamanna tusaatissatut tiguneqarpoq 
taamaalillunilu § 44, imm. 2-mi erseqqissarneqarluni tassalu tamanut saqqummiussinissamik 
tusarniaanissamillu piumasaqaat avaqqunneqarsinnaasut. 
 
Tamatuma saniatigut tusarniaanermit akissutigineqartut arlalinnik oqaaseqaatitaqarput 
siunnersuutip allanngortinnissaanut pissutissaqartitsilinngitsunik. 
 
COWI § 44 a-mut tunngatillugu oqaatigaa nunaannarmi nunaminertamik 
atugassinneqarnissamut inniminniineq pineqarnersoq erseqqissarneqarsimanngimmat soorlu 
tamanna § 44-imi taamaattoq, imaluunniit illoqarfinnut nunaqarfinnullu § 42-imi 
allassimasutut. Inatsisissatut siunnersuutip allannguuteqartinnissaanut tamanna 
pissutissaqartitsilersimanngilaq illoqarfinnut, nunaqarfinnut nunaannarmilu nunaminertamik 
atugassinneqarnissamut inniminniineq pineqarmata kommunimit oqartussaaffigineqartut. 
Aammattaaq COWI-p kissaatigisimavaa ”avatangiisit pillugit akuersissuteqarneq” § 44 a, 
imm. 2 tamanna avatangiisit pillugit nalilersuinermit akuersissutitut 
oqaatigineqarsinnaanersoq erseqqissaqqullugu tamannalu pisariaqartutut 
isigineqarsimanngilaq oqaaseqaatini tamanna erseqqissarneqareermat. § 45 a-mut 
tunngatillugu COWI nalornivoq, tamatumuuna aamma avatangiisit pillugit 
nalilersuisoqartassanersoq imaluunniit avatangiisinut sunniutaasinnaasut pillugit 
nalilersuisoqartassanersoq, tamannalu inatsisissatut siunnersuutip allannguuteqartinnissaanut 
pissutissaqartitsilersimanngilaq tamatumani § 45 a-mut atatillugu nalilersuinerit tamakku 
suliarineqartussaammata. 
 
KANUKOKA-p Qeqqata Kommunia aamma Kommune Kujalleq suleqatigalugu uparuaapput 
nunaminertamik inniminniisinnaanermut periarfissap avatangiisit pillugit 
akuersissuteqarnermut imaluunniit avatangiisinut sunniutaasinnaasunik nalilersuinermut 
taputartuunneqarnissaa naleqqutinngitsoq. Tamanna inatsisissatut siunnersuutip 
allannguuteqartinnissaanut pissutissaqartitsilersimanngilaq illuliortiternerit- 
sanaartornerilluunniit angisuut tamarmik arlaatigut avatangiisinut sunniuteqartarmata.  § 45 a, 
imm. 3-mut tunngatillugu oqaatigineqarpoq, tusarniaanermi illuatungiusut nunaminertamik 
inniminniisarnermi malittarisassat inatsimmiinnissaat imaluunniit kommunit 
maleruagassiaanniinnissaat kissaatigigaluaraat. Siunnersuutigineqartoq tamanna 
malinneqanngilaq, inatsisip immikkuualuttuinut pisariaqanngitsumik 
malitseqartitsisussaammat. Kiisalu illuatungiusut aammattaaq maluginiaqquaat 
pilersaarusiortarneq pillugu inatsimmi arlalitsigut allannguisoqarnissaa pingaarutilinnillu suli 
pisariaqartoq. Siunnersuutigineqartoq tamanna aammattaaq malinneqanngilaq tassami 
ukiualunnguit qaangiuppata pilersaarusiortarnermut inatsisip annertuutigut 
aaqqissuussivigeqqinneqarnissaa pilersaarutaammat. 

Kommuneqarfik Sermersuup § 45 a, imm. 7-imut siunnersuutigaa nunaminertamik 
inniminniinermi ataasiaannarluni kinguartitsisoqartassasoq aammalu piffissami 
aalajangersimasuinnarmi. Siunnersuutigineqartoq tamanna malinneqanngilaq 
kinguartitsisarnerit qanoq amerlatigisassanersut killilersorneqartariaqanngikkaluarmata 
kinguartitsinermut peqqutaasoq tunngavissaqarluartillugu. 
 
Kommuneqarfik Sermersuup aamma KANUKOKA-p oqaatigaat § 44 a, imm 1, sulianut 
angisuunut nunaminertamik inniminniisoqarsinnaaneranik taamaallaat periarfissiisoq 
aammalu Kommuneqarfik Sermersuup kissaatigigaluarpaa nunaminertamik inniminniisarneq 
aammattaaq immikkoortut ilaani ataasiakkaani imaluunniit sanaartorfissani pisinnaaneri 
erseqqissarneqassasut. Siunnersuut tamanna malinneqanngilaq nunaminertamik 
inniminniisarnissamik siunertarisaq taamaallaat illuliortiternerni- sanaartornernilu angisuuni 
pingaarutilinnilu atuuttussatut siunertaammat. 
 
Tamatuma saniatigut illuatungerisat tusarniarneqartut tamarmik uparuarpaat 
tusarniaatitsinermi piffissaliunneqartartup inatsisissatut siunnersuutip kommunalbestyrelsinut 
pineqartunut saqqummiunneqarnissaa ajornakusoortittaraa. 
 
Taamaattumik inatsisissatut siunnersuut tapiliussamik Kommuneqarfik Sermersuummut 
aamma KANUKOKA-mut piffissami 12. 05. 2014-imiit 20. 06. 2014-ip tungaanut 
tusarniutigitinneqarpoq kingornalu illuatungiliuttunit tamanit akissuteqaatinik 
tigusaqartoqarluni. 
 
Inatsisissatut siunnersuutip tunuliaqutarisaa kommuninit tapersernartinneqarpoq, 
nunaminertanik inniminniisinnaanermut periarfissaqalerneranik tamarmik 
iluarisimaarinnittunit. 
 
Kommuneqarfik Sermersuup § 45 a, imm. 5 pillugu siunnersuutigaa tamanut 
saqqummiussisoqannginnerani oqaaseqaateqarnissamut periarfissaqartassasoq. Siunnersuut 
tamanna malinneqanngilaq kommunimut pilersaarummut tapiliussassatut siunnersuutip 
tusarniaassutigineqarnerata nalaani oqaaseqaateqarnissamut periarfissaqarmat. 
 
Kommuneqarfik Sermersuup aamma KANUKOKA-p Kommune Kujalleq suleqatigalugu 
oqaatigaat § 63 a inatsisissatut siunnersuummi peersimasoq, naak inatsisip taassuma 
ataannarnissaa kissaatigigaluaritsik. Siunnersuutigineqartoq tamanna malinneqanngilaq 
tamanna  Inatsisartut Allattoqarfianit oqaaseqaatigineqartut malillugit. Tamatuma saniatigut 
KANUKOKA-p Qeqqata Kommunia suleqatigalugu pilersaarusiortarnermut inatsisip 
misissoqqissaarneqarnissaa kissaatigigaluarpaat. 

KANUKOKA-p Qaasuitsup Kommuniatalu oqaatigaat illuliortiternerit- sanaartornerillu 
mikinerusut nunaminertanik taakkunannga inniminniisinnaassanngitsut tassami immikkoortup 
ilaa pineqartoq tamakkerlugu aatsaat inniminnerneqarsinnaassammat qinnuteqartullu 
nammineerluni tunngaviusumik pilersaarutip piviusunngortinnera akilertussaammagu 
tamannalu assigiisitsinissaq eqqarsaatigalugu ajornakusoortupilussuussaaq. 
Oqaaseqaatigineqartoq tamanna nalunaarsorneqarpoq kisiannili siunnersuummi 
illuliortiternernut- sanaartornernullu angisuunut pingaarutilinnullu atatillugu taamaallaat 
nunaminertamik inniminniisoqartarnissaa siunertaammat oqaaseqaatigineqartut inatsisissatut 
siunnersuutip allannguuteqartinnissaanut pissutissaqartitsilinngillat. 

Inatsisissatut siunnersuummi aalajangersakkanut ataasiakkaanut nassuiaatit 
 


§ 1-imut  
 
Nr. 1-imut (§ 21, imm. 1, nr. 6) 
Aalajangersagaq nutaajuvoq. Erseqqissarneqassaaq tassalu nunaminertat sanaartorfiunngitsut 
tassaammata nunaminertat sanaartorfigineqarsimanngitsut ilaat, nunaminertat angallaffiusut 
imaluunniit sanaartorfiusut pinnagit. 
 
Nr. 2-mut (§ 44, imm. 2)  
Aalajangersagaq nutaajuvoq. Matumani pineqarput nunaminertamik atugassinneqarnissamik 
qinnuteqarnermi suliassat suliarineqartarnerisa assigiissagaanerusumik 
ingerlanneqartarnissaat. Siunnersuummi periusissaq oqaatigineqartoq illoqarfinni  
nunaqarfinnilu § 42 naapertorlugu periusiusartut assigai. Kommunip tungaaniit § 21 
naapertorlugu nunaannarmi immikkoortup ilaani immikkuualuttunik 
aalajangersagaliortoqarsimappat  
taava nunaminertanik atugassiisarnermi oqartussaasup nunaminertat,   
immikkuualuttumik aalajangersagalianut ilaasut Namminersorlutik Oqartussani oqartussaasut 
annerusumik tusarniaaffigeqqaarnagit atugassiissuteqartarsinnaavoq. Oqartussaasut taakkua § 
23, imm. 6 naapertorlugu tunngaviusumik pilersaarusiap piviusunngortinneranut atatillugu 
tusarniaaffigineqareermata.  
 
Nr. 3-mut (§ 44, imm. 1)  
Aalajangersagaq nutaajuvoq. Atortut ilaasa avatangiisinut sunniutaannik nalilersuineq aamma 
avatangiisinik nakkutilliinermut akiliutit pillugit Namminersorlutik Oqartussat 
nalunaarutaanni nr 5, 27. marts 2013-imeersumi malittarisassat naapertorlugit (VVM  
nalunaarut) atortulersuutinik suliffeqarfinnillu il. il. pilersitsiortornissaq sioqqullugu  
avatangiisinut sunniutaasinnaasunik nalilersuisoqarnissaa Naalakkersuisut 
piumasarisinnaavaat, sanaartortussamut nunaminertamik qinnuteqaatigineqartumik 
atugassiisoqarnissaanik nalunaaruteqarnissaq sioqqullugu.  
Avatangiisinut sunniutaasinnaasunik nalilersuinermik aallartitsineq 
sukumiisorujussuusinnaavoq, piffissartornarluni akisusinnaallunilu. Avatangiisinut 
sunniutaasinnaasunik nalilersuinerup ingerlanerani nunaminertap pineqartup allamut 
tunniunneqannginnissaa sanaartortumut qulakkeerniarlugu nunaminertamik atuisinnaatitaaneq 
sanaartortumut kommunalbestyrelsip ukiut marluk angullugit inniminnertissinnaavaa. 
Piffissaliussap taassuma naanerani siumut ilimasaaruteqaqqaarani nunaminertamik 
inniminniisimaneq atorunnaassaaq.  
 
Nr. 3-mut (§ 44, imm. 2)  

Nunaminertamik qinnuteqaatinik tamanut saqqummiussinissamik piumasaqaat tamatumuuna 
avaqqunneqarsinnaassaaq, tassami avatangiisinut sunniutaasinnaasunik nalilersuineq 
immikkut saqqummiunneqartussaammat.  
 
Nr. 4-mut (§ 45, imm. 1)  
Imm. 1-imut Aalajangersagaq nutaajuvoq. Aalajangersakkami aalajangersarneqarput tassalu 
immikkoortup ilaanut kommunimut pilersaarummut tapiliussassamik suliaqartoqassasoq 
kommunalbestyrelsi aalajangissagaluarpat taava nunaminertamut pilersaarummut ilaasumut 
atuisinnaatitaaneq inniminnerniarlugu nunaminertamik atugassinneqarnissamut 
qinnuteqartumut ukiut marluk angullugit atugassiissutiginissaa kommunalbestyrelsip 
aalajangiivigisinnaavaa.  Nunaminertamik inniminniisinnaanermut periarfissamik atuinissani 
kommunalbestyrelsip toqqarpagu taava nunaminertat pilersaarummi  atugassiissutigineqartut 
tamanut saqqummiunneqassanngillat tamanna inatsimmi §§ 42, imm. 1 aamma 45, imm. 3 
naapertorlugit. Nunaminertamik inniminniineq nunaminertamut pineqartumut 
qinnuteqartumik atuisinnaatitsinngilaq, kisiannili qinnuteqartumut atuisinnaatitaanermik 
tamatuminnga pissarsisinnaanermut salliutitsisarluni inatsimmi §§ 24 aamma 25 
naapertorlugit pilersaarutissatut siunnersuut malitsigitillugu kommunalbestyrelsimit 
akuerineqarmat.  
  
Nr. 4-mut (§ 45 a, imm. 2)  
Imm. 2-mut Nunaminertamik inniminniinerup akuerineqarneranut nalunaaruteqarnissaq 
sioqqullugu kommunalbestyrelsi pisussaavoq sivikinnerpaamik sapaatip akunnerini sisamani 
tamanut saqqummiussinissaq sioqqullugu qinnuteqartup suliassatut pilersaarusiaata 
allagarsiissutiginissaanut. Tamanut saqqummiussineq kommunimi tamatumuuna 
nalinginnaasumik periusiusartoq malillugu pissaaq. Tamanut saqqummiussaq aammattaaq 
kommunip nittartagaanut ikkunneqassaaq.  
 
Nr. 4-mut (§ 45 a, imm. 3)  
Imm. 3-mut aalajangersakkami aalajangersaavigineqarput pilersaarusiassatut siunnersuusiaq 
tunngavigalugu kommunimut pilersaarummut tapiliussassamik suliaqartoqartillugu 
kommunimit tamanut saqqummiussisoqannginnerani tiguneqartumut, taava tamanna 
pilersaarusiassatut siunnersuusiap nassuiaatitaani allassimasassasoq. Aammattaaq 
oqaatigineqassaaq siunnersuuteqartuni ajugaasumut atatillugu tamanna imm. 1 naapertorlugu 
nunaminertamik inniminniineq nalunaaruteqartoqartassanersoq. 
 
Nr. 4-mut (§ 45 a, imm. 4)   
Imm. 4-mut Tamanut saqqummiussinnginnermi kommunip allagarsiisarnissaanik 
piumasaqaammut atatillugu kommunalbestyrelsi pisussaavoq pilersaarusiortarnermut 
inatsimmi §§ 20 aamma 21 naapertorlugit piumasaqaatinik aalajangersimasunik 
piviusorsiortunillu, atugassarititaasunik piumasaqaatinillu aalajangersaanissaminut siunissami 

nunaminertamik inniminniinissamut periarfissiisussamik tunngaviusumillu pilersaarutip 
piviusunngortinnissaanut aqqutissiuisussamik. Naak aalajangersagaq ilaatigut kommunit 
namminneq nalilersuisarnissaannik siunertaqaraluartoq nalilersuisarnissaq tamanna 
malitsigitillugu misilinneqarsinnaasariaqarpoq.  
 
Nr. 4-mut (§ 45 a, imm. 5)   
Imm. 5-imut Piffissami tamanut saqqummiussinnginnermi qinnuteqartut allat 
periarfissaqarput kommunimut pilersaarummut tapiliussassami nunaminertanik 
atugassiissuteqarnissap piviusunngortinnissaanut periarfissanik saqqummiussinissaannut. 
Kommunalbestyrelsip piffissap tamanut saqqummiussiviunngitsup naannginnerani imm. 4-
imi piumasaqaatit taaneqartut tunngavigalugit illuliassat- imaluunniit sanaartugassat 
siunnersuutigineqartut arlaat kommunimut pilersaarummut tapiliussassamut 
tunngaviutinneqassanersut aalajangersinnaavai.  
 
Nr. 4-mut (§ 45 a, imm. 6)   
Imm. 6-imut Nunaminertamik atugassiisoqarneranik nalunaaruteqarniaraanni suut 
tunngaviusumik piumasaqaataanersut aalajangersakkami aalajangersarneqarput. Taamaalilluni 
piumasaqaataavoq qinnuteqartup suliassatut pilersaarutaata kommunimut pilersaarummut 
tapiliussassamut tunngaviliisuusinnaanissaa taamaalilluni suliassatut siunnersuutigineqartoq 
pilersaarutissatut siunnersuutip siunertaanut nunaminertamillu atuinissamut, sanaartukkap 
suuneranut, inissisimaffianut, angissusaanut, portussusaanut initussusaanullu naapertuulluni. 
Tamatuma saniatigut qinnuteqartup aammattaaq pisussaaffigaa illuliassatut- sanaartugassatut 
siunnersuutigineqartup qinnuteqartumit piviusunngortinneqarnissaata ilimanaateqarnera 
ersersinniassallugu. Aammattaaq aalajangersakkami siunertaavoq suliassatut pilersaarummik 
malitsigitillugu piviusunngortitsineq qinnuteqartumit inatsimmi § 53 naapertorlugu 
akilerneqartassasoq, tamannalu naammaginarpaluppoq tassami misilittakkat takutimmassuk 
suliassanik angisuunik piviusunngortitsiniartarneq nalinginnaasumik nalorninartoqartartoq. 
Taamaattumik ilumooqqissaanngilaq suliassat taamaattut piviusunngortinneqarnerini pisortat 
aningaasartuuteqartinneqartassappata pingaartumik pilersaarusiortarnermut inatsimmi §§ 53 
aamma 54 atuisut akiliuteqartinneqartarnissaat siunniunneqaraluartoq. Sanaartortup 
aningaasaliineratigut nunaminertamik inniminniinermut akuersissuteqartup naatsorsuutigisaq 
malillugu sanaartunnginneranut akornutaassanngilaq, tamannali 
akeqanngitsoortussaassanngilaq.  
 
Nr. 4-mut (§ 45 a, imm. 7)   
Imm. 7-imut Aalajangersakkami aalajangersarneqarpoq nunaminertamik inniminniinerup 
ukiumik ataatsimik sivisussuseqarnissaa kommunalbestyrelsip toqqarsinnaagaa. 
Tamatumunnga tunuliaqutaavoq illuliassat- sanaartugassalluunniit angisuut ukiut marluk 
qaangiunnerini nunaminertamik atugassiivigineqartarnissaasa ajornakusoornissaat. 
Tamatumanilu pingaartumik illuliassat- sanaartugassalluunniit qinnuteqaatigineqartut 

nunaminertamik atugassiinissamik nalunaaruteqannginnermi oqartussaasunit allanit 
akuerineqaqqaartussaatillugit. Assersuutigalugu tassaasinnaapput avatangiisinut 
sunniutaasinnaasunik nalilersuinerit imaluunniit suliffeqarfimmut il. il. mingutsitsiasumut 
akuersissuteqarnissaq. 
 
 


§ 2-mut 
 
Inatsisartut inatsisaata atuutilersinnissaa xx xx 201x pissasoq siunnersuutigineqarpoq. 
 





